ՀԻՄՆԱՎՈՐՈՒՄ
 «ԱՄՊԱՅԻՆՆ ԱՌԱՋԻՆԸ» ՔԱՂԱՔԱԿԱՆՈՒԹՅԱՆ ՄՇԱԿՄԱՆ ԵՎ ՆԵՐԴՐՄԱՆ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
1. Ընթացիկ իրավիճակը և նախագծի ընդունման անհրաժեշտությունը 
Նախագծի մշակումը պայմանավորված է ամպային լուծումների քաղաքականության ներդրման և դրա համար իրավական հիմքերի ստեղծման անհրաժեշտությամբ:
Ներկայում տեղեկատվական համակարգերի, տվալների և տեղեկատվության պահպանման նպատակով կիրառվում են ավանդական սերվերներ: Սերվերային ռեսուրսների ընդլայնումը սովորաբար ներառում է ապարատային բաղադրիչների (hardware components) արդիականացում (օրինակ՝ ավելի շատ օպերատիվ հիշողություն (Random-access memory-RAM) կամ պրոցեսոր ավելացնելը) կամ լրացուցիչ սերվերների տեղակայում: Ամպային ծառայությունները թույլ են տալիս պահանջարկից կախված հեշտությամբ ավելացնել կամ նվազեցնել ռեսուրսները ապահովելով ճկունություն և ծախսարդյունավետություն: Դինամիկ մասշտաբայնությունը ամպային ծառայությունների հիմնական առավելություններից մեկն է:
[bookmark: _GoBack]Ավանդական սերվերների օգտագործումը ներառում է ապարատային սարքավորումների և ենթակառուցվածքների կապիտալ և գործառնական ծախսեր, այդ թվում՝ սպասարկում (maintenance), էներգիա (power) և հովացում (cooling): Ամպայինի դեպքում՝ օգտագործողները վճարում են իրենց սպառած ռեսուրսների համար՝ առանց զգալի նախնական կապիտալ ծախսերի:
Ամպային և ոչ ամպային լուծումների կիրառման շուրջ որոշումների կայացումը պայամանավորված է տվյալների դասակարգման մեթոդաբանությամբ, որն ունի 3 հիմնական սկզբունք՝ գաղտնիություն, ամբողջականություն և հասանելիություն: Տվյալների դասակարգման արդյունքները նպաստելու են, որ Կառավարությունը հնարավորություն ունենա գնահատել տվյալների առկա պաշարն ու կառուցվածքը, մշակել բիզնես քեյսը (Business case)՝ նույնականացնելու տվյալների պաշտպանության ու պահպանության մոտեցումները՝ ամպային, ոչ ամպային կամ հիբրիդ տարբերակների կիրառության հետ կապված։ Տվյալների քարտեզագրման արդյունքները կամփոփվեն մինչև 2024 թվականի 2-րդ եռամսյակի ավարտը։ Անձնական տվյալների մշակումն իրականացվում է «Անձնական տվյալների պաշտպանության մասին» օրենքի համաձայն:
Առանձին սերվեր ձեռք բերելու անհրաժետության պարագայում հիմնավորում ներկայացնելիս պետք է հաշվի առնել տվյալների դասակարգման մեթոդաբանությունը:
Մշակվել է նաև «Հանրային տեղեկությունների մասին» օրենքի նախագիծ, որի ընդունումը նախատեսված է մինչև 2024 թվականի ավարտը:
Նախագծի ընդունման անհրաժեշտությունը բխում է Հայաստանի Հանրապետության վարչապետի կողմից Հայաստանի Հանրապետության բարձր տեխնոլոգիական արդյունաբերության նախարարությունում 2023 թվականի դեկտեմբերի 7-ին անցկացված խորհրդակցության N Վ/188-2023 արձանագրության 3-րդ կետի 1.6.2 ենթակետից ((...) ՀՀ կառավարության քննարկմանը ներկայացնել ՀՀ կառավարության որոշման նախագիծ, որով կնախատեսվի տեղեկատվության հրապարակային մասն ամպային տիրութում տեղադրելու մասին համապատասխան կարգավորում, կբացառվի պետական մարմիններ համար տեղեկատվության պահպանման նպատակով առանձին սերվեր ձեռք բերելու պահանջը (իսկ այն մարմինները, որոնք կցանկանան ձեռք բերել առաձին սերվեր՝ առաջարկները պետք է լինեն ծանրակշիռ հիմնավորված), ինչպես նաև՝ նշված իմպերատիվ պահանջը օրենքի մակարդակով ամրագրելու նպատակով համապատասխան օրենքի նախագիծ մշակելու վերաբերյալ հանձնարարական կնախատեսվի (ներկայացվելիք ՀՀ կառավարության որոշման նախագծում)):
Նախագծով հանձնարարվում է ՀՀ բարձր տեխնոլոգիական արդյունաբերության նախարարին՝ (...)սույն որոշումն ուժի մեջ մտնելու օրվանից՝ իննամսյա ժամկետում «Հայաստանի տեղեկատվական համակարգերի գործակալություն» հիմնադրամի հետ համատեղ իրականացնել վերլուծություն և ներկայացնել սույն որոշման 1-ին կետի 1-ին ենթակետից բխող օրենսդրական նախաձեռնությունների կամ փոփոխությունների միասնական փաթեթ՝ համաձայնեցված Խորհրդի հետ. (...): Օրենսդրական նախաձեռնությունների փաթեթով կնախատեսվի նաև սույն Նախագծի իրավական հիմքը: Ներկայում Նախագծի մշակման համար հիմք են հանդիսացել Հայաստանի Հանրապետության Սահմանադրության 146-րդ հոդվածի 4-րդ մասը և Հայաստանի Հանրապետության կառավարության 2021 թվականի նոյեմբերի 18-ի N 1902-Լ որոշման N 1 հավելվածի «Բարձր տեխնոլոգիական արդյունաբերության նախարարություն» բաժնի 24.6 միջոցառումը:
2. Կարգավորման բնույթը և ակնկալվող արդյունքը
Ամպային լուծումների քաղաքականության ներդրման իրավական հիմքերի ստեղծման նպատակով սահմանվել են գործողություններ և դրանց կատարման ժամկետները:
Ամպային ծառայությունների առաջատար մատակարարները խոշոր ներդրումներ են կատարում անվտանգության միջոցառումներում, ներառյալ գաղտնագրումը, մուտքի վերահսկումը և համապատասխանության վկայագրերը՝ ապահովելով անվտանգության այնպիսի մակարդակ, որն առանձին կազմակերպությունների համար կարող է դժվար լինել: Բացի դա ամպային ծառայությունները թույլ են տալիս պահանջարկից կախված հեշտությամբ ավելացնել կամ նվազեցնել ռեսուրսները ապահովելով ճկունություն և ծախսարդյունավետություն:
Ամպային ծառայությունների առաջատար մատակարարներն առաջարկում են հուսալիության և հասանելիության բարձր մակարդակ՝ նվազեցնելով խափանումների ռիսկը և ապահովելով ծառայության շարունակական և հեռավար հասանելիությունը: Ամպային լուծման պարագայում լուծվում է մատակարարներից կախման մեջ լինելու խնդիրը, ինչպես նաև մի համակարգից մյուսը տվյալի անխոչընդոտ միգրացիայի հարցը, որը հնարավոր է իրականացնել առանց մասնագիտական մեծ կարողությունների։ Ամպային ծառայությունների հիմնական առավելություններից է նաև մասշտաբայնությունը:
Համեմատական.
	
	Լոկալ սերվեր
	Ամպ

	Մասշտաբայնություն
	Սերվերային ռեսուրսների ընդլայնման համար պահանջվում է լրացուցիչ գումար և ժամանակ
	Ռեսուրսների ընդլայնում՝ ըստ պահանջի

	Հասանելիություն
	Կապի ուղիների և էլեկտրամատակարարման սահմանափակ այլընտրանքներ
	Տվյալների շուրջօրյա և անխափան հասանելիություն
Խափանումների ռիսկի նվազեցում

	Ճկունություն
	Սարքավորումների արդիականացման բարդություն
	Ծառայության շարունակական և հեռավար հասանելիություն
Ամպային ծառայությունների մատակարարների ընտրություն և փոփոխում

	Ծախսարդյունավետություն
	Ենթակառուցվածքների կապիտալ և գործառնական ծախսեր
	Վճարում միայն օգտագործված ռեսուրսների համար
Սարքավորումների արդիականացման վճարի բացակայություն

	Անվտանգություն և արխիվացում
	Հակավիրուսային և firewall-ների թարմացումների խնդիրներ
	Հակավիրուսային և firewall-ների ինքնաշխատ թարմացումներ
Տվյալների ինքնաշխատ արխիվացում 
Միջազգային ստանդարտների կիրառում


Տնտեսական մանրամասն հիմնավորումները և ֆինանսական գնահատականները կներառվեն «Ամպայինն առաջինը» քաղաքականության ներդրման համապարփակ ծրագրում, հաշվի առնելով պիլոտային նախաձեռնությունների արդյունքները:
Նախագծով նախատեսված է, որ պետական տեղեկատվական համակարգերը, տվյալները և տեղեկատվությունն ամպային տիրույթում տեղադրելիս որոշակի ժամկետով պահպանվում են գործող սերվերային համակարգերը որպես հիմնական տարբերակ՝ մինչ ամպային տիրույթ տեղափոխված տարբերակի հաջողված փորձարկումը: 
Կիրառելի է նաև «Խելացի ամպ» եզրույթը, որը վերաբերում է ամպային հաշվողական ծառայություններին, որոնք ներառում են ինտեգրում խելացի տեխնոլոգիաների հետ (intelligent technologies), ինչպիսիք են առաջադեմ վերլուծության (advanced analytics), մեքենայական ուսուցման (machine learning) և իրերի համացանցի (Internet of Things) հնարավորությունները: Այն ամպային ենթակառուցվածք է, որն ապահովում է խելացի, տվյալահեն գործառույթներ՝ արդյունավետության բարձրացման և որոշումների կայացման համար:
Խելացի տեխնոլոգիաներն (intelligent technologies) ամպային միջավայրին ինտեգրելիս հաշվի են առնվում.
· Նպատակ՝ բացահայտել կոնկրետ ոլորտներ, որտեղ խելացի տեխնոլոգիաները կարող են օգտակար լինել,
· Ամպային ծառայության մոդելներ՝ ընտրել համապատասխան մոդելներ՝ ըստ պահանջների: Սա կարող է ներառել ենթակառուցվածքը որպես ծառայություն (infrastructure-as-a-service - IaaS), պլատֆորմը որպես ծառայություն (platform-as-a-service - PaaS) կամ ծրագրային ապահովումը որպես ծառայություն (software-as-a-service - SaaS).
· Ամպային մատակարարներ՝ ընտրել համապատասխան մատակարարներ: Մատակարարներն ունեն տարբեր հնարավորություններ և ծառայություններ խելացի տեխնոլոգիաների ոլորտում,
· Տվյալների կառավարում և ինտեգրում՝ ստեղծել տվյալների կառավարման հուսալի մեթոդներ: Համոզվել, որ տվյալները հասանելի են, մաքուր (clean) և ինտեգրված ընտրված խելացի տեխնոլոգիաների հետ: Ուսումնասիրել, թե ինչպես են տվյալները փոխանցվում (data flows) խելացի ամպային ճարտարապետության տարբեր բաղադրիչների միջև,
· Արհեստական բանականություն և մեքենայական ուսուցում՝ եթե կենտրոնացումը արհեստական բանականության կամ մեքենայական ուսուցման վրա է, ապա մշակել և գործարկել համապատասխան մոդելներ՝ օգտագործելով բարձրորակ տվյալներ (high-quality data),
· Անվտանգություն՝ իրականացնել խելացի տեխնոլոգիաների հետ համատեղելի անվտանգության միջոցառումներ: Սա ներառում է տվյալների պաշտպանությունը հարձակումներից, ամպային ենթակառուցվածքի ամբողջականության ապահովումը,
· Մոնիթորինգ և օպտիմալացում՝ ստեղծել մոնիթորինգի գործիքներ խելացի ամպի աշխատանքը վերահսկելու համար,
· Օգտատերերի ուսուցում՝ վերապատրաստել օգտատերերին՝ ապահովելու արդյունավետություն և սահուն անցում:
Իրավական ակտի ընդունման արդյունքում տեղեկատվական համակարգերի, տվյալների և տեղեկատվության պահպանման նպատակով ավանդական սերվերների փոխարեն կկիրառվեն ամպային լուծումներ, ինչը կապահովի պահուստավորման (back up) և վերականգնման ամուր մեխանիզմներ՝ տվյալների կորստից պաշտպանվելու համար և կնպաստի Հայաստանի Հանրապետության տեխնոլոգիական ենթակառուցվածքի արդիականացմանն ու առաջխաղացմանը:
3. Նախագծի մշակման գործընթացում ներգրավված ինստիտուտները և անձիք 
Նախագիծը մշակվել է ՀՀ բարձր տեխնոլոգիական արդյունաբերության նախարարության կողմից:
4. Կապը ռազմավարական փաստաթղթերի հետ 
Նախագծի ընդունումը պայմանավորված է Հայաստանի Հանրապետության կառավարության 2021 թվականի նոյեմբերի 18-ի N 1902-Լ որոշման N 1 հավելվածի «Բարձր տեխնոլոգիական արդյունաբերության նախարարություն» բաժնի՝ «24.6» միջոցառման կատարմամբ:
